
“ramazan muBarek!”
triBunë fetare në zonën 
ana e malit

edukimi i fëmijëve me namaz
shemBull nga lukmani (a.s)

takim me imamët në prag të 
muajit të Begatë të ramazanit

drejtuesi i lartë 
i “zekat house” i kuvajtit, 
vizitoi shkodrën

iftari i vëllazërisë islame dhe 
komBëtare Bashkon shkodrën, 
prizrenin dhe ulqinin!

një ramazan i mBarë me Bekimet 
e Banorëve të “shtëpisë së 
të moshuarve”, shkodër

Ramazan
mubaRek!

"Është i mrekullueshëm ky Muaj! 
E presim, të bindur se do të vijë 
mbushur me mirësi e bekime! 

E presim, si ripërtëritje 
e Besës më të shenjtë në jetë! 

E presim, për të shijuar thirrjen 
hyjnore: "O ju, të cilët keni besuar..!"

1445

imam muhamed sytari
Myfti i Zonës Shkodër

i lidhur pas një dashnie, 
që tejkalon përmasat e gjithësisë!

Fjala e Muajit RaMaZan

shfaqje nuranite, në një muaj Bese!
– përshtypje dhe mbresa –

Mbrëmë, teksa fluturoja, në 
kthim për në tokën time, ende 
kisha të gjalla në mendime, 

momentet e paharruara në mesin e 
besimtarëve në Xhamia Biel-Bienne, në 
Xhamia Mesxhidi-nur Frauenfeld dhe në 
Xhamia Flawil – AKF, gjatë aktiviteteve 
të datave 22-24 mars 2024.

Është e papërshkrueshme atmosfera 
e begatë që Krijuesi ynë përhap ndër ne, 
si një balsam shërues, në këtë Muaj të 
Dritës, Besimit e Harmonisë islame në 
mes nesh!

Më gëzon pa masë fakti se, kudo 
ku shqiptarët muslimanë shpërngulen 
larg vendlindjes së tyre, aty marrin me 
vete edhe shpirtin e tabanit, që nuk e 
tradhtojnë, as ia kthejnë shpinën për 
asgjë! Është i mrekullueshëm ky fakt!

Xhamitë e reja të nisura nga e para, 
që veç se shtohen dita-ditës, duke bërë 
bashkë në kulm të tyre flamurin shqiptar 
dhe atë të vendit që i ka mirëpritur, janë 
shenja dalluese e besimtarëve shqiptarë, 
që para dyerve të qendrave të tyre 
islame, të hapin dyert e zemrave, duke 
të uruar mirëseardhjen, duke të trajtuar 
si zot shtëpie e duke të përcjellur me 
bujari e nder!

Brezi i vjetër, dallon për urtësinë e 
qetësinë e moshës së thyer, kapuçin a 
plisin e bardhë mbi kokë, parfumin e 
pastërtisë së moshës, tespihët në dorë 
e lutjen bekuese në fytyrën e qeshur, të 
stolisur me nurin e imanit!

Pastaj, janë djemtë e tyre, që bashkë 
me nipa e mbesa, dëshmojnë në heshtje, 
se nuk e kanë prishur besën e baballarëve 
e, as kanë ndër mend të ndërrojnë kurs 

Me ftesë të Myftinisë së Matit, 
Myftiut të nderuar, Mr. Agim 
Tereziu dhe xhematit të 

xhamisë së Burrelit, mora pjesë sot në 
aktivitetin që i paraprin Muajit të Begatë 
të Ramazanit 1445, që u zhvillua në 
Pallatin e Kulturës së Burrelit.

Një aktivitet shembullor, në mesin 
e një komuniteti vlerash, që duhen 
mbështetur pa asnjë rezervë dhe që 
duhet të na zgjojnë nga hutimi që na 
kaplon, duke na penguar të shohim e të 
prekim nga afër realitetet e myftinive 
dhe besimtarëve tanë në çdo cep të këtij 
nënqielli të bekuar!

1.
Detaje të shumta, që më lanë 

përshtypje, sillen të freskëta para syve të 
mi, tashmë që kam mbërritur në Shkodër 
dhe, bri librotekës sime po rreshtoj këto 
fjalë, si mirënjohje dhe falënderim!

Rruga nga Shkodra drejt Burrelit, në 
pamje të parë, nuk merr më shumë se 
2 orë, porse në realitet, duhet të jesh 
shumë i kujdesshëm në një pjesë të 
mirë të këtij rrugëtimi, sidomos në ato 
pjesë, ku akoma sot, mureve mbrojtëse 
të rrugës, vazhdon të lexosh: “Lavdi 
marksizëm-leninizmit”, e ndonjë tjetër 
parullë të ngjashme, që akoma mban 
gjallë në heshtje shenjat e një kohe e 
një sistemi, gati-gati të pabesueshëm, 
por realitet konfuz…

Është mahnitëse ajo që të shohin 
sytë, prej peisazheve të natyrës së pasur, 
me të cilën na ka bekuar Zoti.

Male të larta, fusha të gjera e pjellore, 
ngjyra e aroma, që të falin qetësi përgjatë 
rrugës, përtej kënaqësisë së shoqërisë 
së mirë, në makinën tonë.

Pamje e tabllo, që më sjellin ndër 
mend poetin e madh të kombit, Naim 
bej Frashërin, kur shkruan plot mall:

të munjam të fluturonja

e të kisha krahë si ti!

Me gaz të math do t’i vinjam
Shqipërisë brenda në gji!
Për me marrë drejt Shkumbinë
edh’ elbasan e tiranën,
e me ardhë ke ti, o Shkodrë
të shoh Drinin e Bujanën!
2.
U takuam me Myftiun dhe vëllezërit 

e tjerë, pak para hyrjes në ambientet e 
Pallatit të Kulturës. Nuk besoj se do të 
ketë në Shqipëri, një vend më të bukur 
e lulishte më piktoreske sesa Bulevardi 
Geraldina, vakëf i Nanës Mbretneshë, 
në zemër të cilës qëndron “Xhamia 
blu” e Burrelit, në hapësirat e së cilës, 
dominojnë zërat e fëmijëve që vijnë me 
prindërit e tyre, jo vetëm për të falur 
namazin…

Ajër i pastër dhe i freskët, aroma 
e pemëve shumëvjeçare, që edhe 
pse kanë lëshuar shtat, qëndrojnë 
përulshëm në huzur të Shtëpisë së Zotit 
dhe besimtarëve, që e mbajnë gjallë 
besnikërisht!

3.
Në sallën e mbushur, ka besimtarë 

të moshave të ndryshme. Mbi të 
gjitha ka fytyra të qeshur dhe qetësi 
tubimesh serioze. Ka ardhur edhe 
Kryetari i Bashkisë, që me respekt na 
përshëndet dhe për pak këmbejmë një 
bashkëbisedim në kufijtë e respektit dhe 
etikës së eventit.

Më vonë, me Kryetarin e Bashkisë 
së Matit, z. Agron Malaj, do të kishim 
kënaqësinë të këmbenim edhe një bisedë 
me vlerë, rreth kontributit të zotërisë 
së tij për xhaminë, komunitetin dhe 
Myftininë, gjë që ma shtoi edhe më 
shumë respektin dhe vlerësimin për 
kontributin e tij.

Më shijoi ndjeja dhe kafja turke me 
Kryetarin dhe Myftiun, pas aktivitetit. 
Mbi të gjitha, këmbëngulja e tyre për 
zhvillimin e mëtejshëm të qytetit, në 
terma të interesit të përbashkët dhe 
natyrës së përkushtimit të secilit në 
pozitën e vet.

4.
Pas leximit të një pjese kur’anore, 

një materiali dokumentar me qëllim 
udhëzues rreth vlerave të Ramazanit, 
shfaqur nëpërmjet ekranit të madh 
dhe fjalëve të rastit, më shijoi tejmase 
paraqitja e studiuesit Behar Kaceli, i 
cili pati mirësinë të shpërndante me ne 

detaje dhe copëza të kristalta të historisë 
së dokumentuar nga arkivat osmane, 
rreth historikut të pasur të Islamit, 
hoxhallarëve dhe personaliteteve të 
shquara të arsimit matjan, përgjatë 
rrjedhave të shekujve.

Një histori, që zakonisht fshihet; fakte 
që s’para i dëgjon, ashtu siç shkruhen, 
por ashtu si i shkon për shtat shumë 
konjukturave në këtë vend, që prej 
dekadash, kanë shtrembëruar të vërtetat 
e mëdha, kanë ngritur në piedestale 
emra të pamerituar e kanë fshehur sa e 
sa pash nën dhé, emra burrash të urtë 
arnautë, që për shekuj e shekuj i falën 
botës drejtësi, qytetërim e ekuilibra!

5.
Për herë të parë, e gjeta veten para 

një salle të mbushur me sy e zemra të 
drejtuar nga i ftuari nga Shkodra. Më 
falën dritë e më ngrohu pamja e tyre, 
prej ku, nisa të flas rreth një teme, që 
na ngacmon të gjithëve, pak ditë para 
fillimit të Ramazanit të sivjetshëm e, që 
pas ajeteve e haditheve, mesazheve dhe 
komenteve elitare, u mbyllën me vargjet 
e të urtit Ferit Vokopola, që në vitin e 
largët 1927, teksa përshkruante “Hanën 
e Ramazanit”, shkruante:

Derdhe o Dritë atë begati,

Qi t’a fali Zoti për mirësi,

neve të bindun na ke gadi,

Qi të vish ç’do Vit me mbarësi…

6.
Bashkëbisedimi me organizatorët, 

stafin e Myftinisë dhe imamë e muezinë 
të nderuar të këtij qyteti, vazhdoi edhe 
në sofrën bujare të mikpritësit.

Më shijoi njohja me personazhe dhe 
karaktere, informacione me vlerë dhe 
kujtime, që në tërësinë e tyre përkthejnë 
më së miri shpirtin e madh të kësaj feje 
të madhnueshme islame, me të cilën, 
Krijuesi ynë, na zbukuroi jetën, na fali 
udhëzim e, me mëshirën e Tij, vazhdon 
të na mbajë të lidhur pas një Dashnie, 
që tejkalon përmasat e gjithësisë, por që 
rrezaton ëmbël nga çdo zemër besimtari.

Sot, në mesin e vëllezërve të dashur 
në Mat, pata kënaqësinë të rrethohem 
nga ky rrezatim i paqtë i kësaj Dashnie, 
me dritën e së cilës po rreshtoj edhe këto 
harfe të mbledhura në këto mbresa plot 
mirënjohje e falënderim!

Shkodër, më 3/3/2024

Më gëzon pa masë fakti se, kudo ku shqiptarët muslimanë shpërngulen larg 
vendlindjes së tyre, aty marrin me vete edhe shpirtin e tabanit, që nuk e tradhtojnë, 

as ia kthejnë shpinën për asgjë! Është i mrekullueshëm ky fakt!

në dinamikën e jetës së tyre, larg në 
mërgatë!

I bashkon gjuha, dialektet, pasuria 
e shpirtit e shpirti i besimit e fesë, që e 
trashëgojnë me bindje e përkushtim nga 
shekujt e shkuar, si besnikë të pathyer!

…
Ishte bërë koha e iftarit, kur, teksa 

vështroja Hanën dritëplotë, në më të 
bukurën shfaqje të saj, sillja në hatër, 
iftaret e ligjëratat, lutjet e këshillat 
e këtyre tre ditëve, sa një pafundësi 

frymërash mëshironjëse, që të tërheqin 
në një rehati shpirti, ku as lodhja fizike, 
as pagjumësia, as prishja e rendit të 
rutinës, nuk arrijnë të ndërhyjnë për të 
prishur sadopak këtë Shfaqje nuranite 
të begative hyjnore të Mubarekut 
Ramazan…

Xhamitë e mbushura, rendi dhe 
qetësia, ruajtja e traditës dhe tabanit 
shekullor në organizimin dhe kryerjen 
e riteve fetare; namazit, dhikreve, 
agjërimit, iftarit, lutjes, por jo 
vetëm, janë detaje që nuk mund të 
anashkalohen, përtej dinamikës së 

aktivitetit, shumësisë së fytyrave të 
qeshura që të shfaqen para duarve, duke 
të buzëqeshur me fjalëkalimin e takimit 
në gojë: “Allahu kabull!”, dëshirës për 
një foto kujtimi, një pyetjeje në privat, 
por jo vetëm!

Është mahnitëse, mënyra e 
organizimit, që gjen në këto xhami (jo 
vetëm në qendrat e lartpërmendura!), 
ku çdo gjë qëndron në vendin e duhur, 
ku gjithkush duket se e di mirë kufirin e 
tij, ku secili merr pjesë të ketë një rol, 
sado episodik, në kontekstet e ruajtjes 
së imazhit dhe frymës së Xhamisë; vendit 
ku të gjithë takohen, djepin ku edukohen 
fëmijët e, cakut të bekuar, që i barazon 
të gjithë në rrugëtimin drejt Paqes së 
garantuar e Mëshirës gjithëpërfshirëse!

Teksa afroheshim me tokën tonë, 
vende-vende ndjeheshin turbulenca, 
sikurse nga dritarja e ulëses time, 
dalloheshin jo pak herë shenjat e stuhive 
e vetëtimave në hapësirat e hirta, që 
edhe pse më shkëpusnin për pak vijën 
e mendimit, nuk e preknin dot lidhjen 
me bukurinë dhe madhështinë e Hanës 
15-she, që qëndronte fare lart; sa larg, 
aq afër; krejt si imazhi i organizimit, 
shembullit dhe përshpirtjes së takimeve 
dhe tubimeve të shtrenjta në mesin e 
vëllezërve të mi, larg Shkodrës…

U ktheva me një mal kujtime, me 
shumë miq të ri e përjetime të paharruara 
e, mbi të gjitha, me një mirënjohje dhe 
respekt të padiskutueshëm, që veçse 
rritet, në raport me shembullin e tyre 
fisnik e besnik udhëtim pas udhëtimi e 
takim pas takimi.

Mirënjohje, me lutje e bekime zemre!
imam muhamed B. sytari

Myfti i Zonës Shkodër
Shkodër, 26 mars 2024

ReFlektiMe elitaRe

si te sillemi me kur’anin?

ReFlektiMe elitaRe

Dr. Mustafa Mahmud 
(1921–2009)

“
Falënderimi nuk është 

fjala "Elhamdulilah", 

por falënderim për 

dhurimin është, që të mos 

bësh gjynah ndaj Atij që 

të ka dhuruar, e kështu ta 

bësh begatinë e Tij mjet për 

t'i bërë keq vetes dhe të 

tjerëve. 

Falënderimi është PUNË 

dhe nuk është FJALË!

Allahu i Madhëruar 

thotë: "Punoni, o Familja e 

Davudit, falënderim! E, pak 

prej robërve të Mi, janë 

falënderues!" - (Sebe': 13)

Kështu që, falënderimin e 

ka bërë punë dhe nuk e ka 

bërë fjalë!

Gjendja e myslimanëve sot 
kërkon një studim të thellë, 
kjo sepse myslimanët pas 

shekujve të parë, e kaluan kujdesin 
e tyre ndaj Librit të tyre (Kur’anit) në 
drejtim të ‘tilaves’ (leximit), shqiptimit 
të saktë të shkronjave të tij, përsosjes së 
rregullave të leximit (texhividit – gunës, 
meddeve – zgjatjeve), e të tjera si këto, 
që kanë të bëjnë me fjalët e Kur’anit dhe 
ruajtjes së transmetimit të tij në mënyrë 
të vazhdueshme (tevatur), siç edhe na ka 
ardhur, në realizim dhe në rregulla – kam 
për qëllim rregullat e ‘tilaves’ (leximit) 
– por ata në lidhje të marrëdhënies 
(sjelljes) së tyre me Librin e tyre 
(Kur’anin), kanë bërë diçka, që ndoshta 
nuk e kanë bërë popujt e tjerë... sepse 
fjala ‘lexova’, kur atë e dëgjon njeriu i 
zakonshëm apo e thotë atë, do të thotë, 
se: Një mesazh i ka ardhur apo letër, që 
e ka në dorë, e ka parë dhe e ka kuptuar 
qëllimin e saj. Për nga të argumentuarit, 
unë nuk gjej ndarje (shkëputje) mes 
kuptimit dhe leximit, apo mes dëgjimit 
dhe perceptimit.

Ndërsa ymeti islam, nuk e di, se 
me çfarë rruge ka ndarë mes ‘tilaves’ 
(leximit) dhe të kuptuarit, duke e kthyer 
myslimanin e sotëm, që e lexon Kur’anin 
thjesht për bereqet, siç thuhet, dhe sikur 
përsëritja e fjalëve pa e ndjerë kuptimin 
dhe perceptimin e qëllimeve të tyre, bën 
dobi apo ai është qëllimi!

Kur dua ta sqaroj qëndrimin e kësaj 
sjelljeje, shoh se është qëndrim i refuzuar 
(i papranuar) nga ana e sheriatit, kjo 
sepse fjala e Allahut të Madhëruar: 
“Libër të begatë, ta zbritëm ty, që t’i 
kuptojnë (perceptojnë) ajetet e tij dhe që 
të përkujtojnë të zotët e mendjes!”1 – ka 
për qëllim të kuptuarit, të perceptuarit, 
të përkujtuarit dhe të medituarit... po, 
ku është të kuptuarit?

E, ku është të përkujtuarit me këtë 

1.Kur’ani, Sad: 29.

lexim sipërfaqësor, në të cilin nuk 
ka asnjë lloj ndjenje të kuptuarit, të 
perceptuarit të qëllimit apo zhytje pas 
kuptimeve të afërta,  për të nxjerrë 
atë që kërkohet për ymetin tonë prej 
gjërave të nevojshme individuale dhe 
shoqërore, përmes tyre rikthen rolin e 
humbur në të dëshmuarit ndaj njerëzimit 
dhe udhëheqjes së tyre drejt të mirës? 
Madje, shoh mungesën e disa cilësive 
(sifateve) të ‘ibadurrahman’ (robërve 
të Mëshiruesit), të cilat kanë ardhur në 
Kur’anin Famëlartë, se ata i drejtohen 
leximit me shqisat e tyre, me kuptimin, 
me dëgjimin, me vështrimin dhe prej aty 
ata lëvizin (vihen në lëvizje).

të investuarit e mirë 
në fazën e fëmijërisë 
për mësimin përmendësh
Ajo që të tërheq vëmendjen është, se 

në këtë moshë – pa u bërë dhjetë vjeç 
–ajo është koha më e përshtatshme 
për mësimin përmendësh të Kur’anit, 
dhe sa më shumë që të kalojnë vitet e 
njeriut, aq më shumë pakësohet aftësia 
(kapaciteti) i të mësuarit përmendësh, 
e kalon përpara aftësia (kapaciteti) i të 
kuptuarit, pra fuqia për formuluar, për 
të analizuar, për të perceptuar, për tu 
zhytur pas kuptimeve të thella, e të tjera 
gjëra të tilla. Kështu që, investimi në këtë 
moshë për ta memorizuar Kur’anin dhe 
për ta mësuar atë, me diçka prej asaj që i 
afron kuptimet dhe nuk ngelet vetëm me 
angazhimin e të mësuarit përmendësh 
të tij; ndoshta mund të jetë prej disa 
zgjidhjeve të kërkuara të trajtimit të 
asaj që mund të duhet për të ardhmen, 
të përqendruarit te fjalët dhe kujdesi 
ndaj tyre, pa u ndalur në kuptimin e tyre. 

Mendoj se ajo që shfaqet prej 
programeve të fëmijëve, nuk është 
absolutisht largimi i mendjes (trurit) 
prej tyre, por mendjes (trurit) i është 
caktuar një pjesë, aq sa fëmijët munden, 
dhe të nxisë në mënyrë të veçantë 
tek ata çështjen e prodhueshmërisë 
së imagjinatës shkencore. Pra, nuk 
është vetëm mbushja e imagjinatës 
larg çfarëdolloj qëllimi, edhe pse 
prodhueshmëria e imagjinatës është 
qëllim në vetvete.

Programet, të cilat i kam parë, që 
u paraqiten fëmijëve, nuk mbështete 
absolutisht te mendja (truri), por ato 
janë imagjinata kontradiktore shumë të 
largëta.

Gjithashtu e pyeta veten – ndërkohë 

që kjo gjë ka nevojë për studime 
– sahabët, të cilët e kanë dëgjuar 
Kur’anin Famëlartë kanë qenë djem të 
rinj, e ka disa pasur disa fëmijë, që e 
kanë mësuar përmendësh, por të mos 
harrojmë, se botëkuptimi arab, apo gjuha 
e komunikimit mes arabëve, ka qenë e 
përafërt me metodat e Kur’anit, dhe 
kuptimi ka qenë i qartë.

Por, a nuk beson, se këto mësime 
përmendësh (memorizime) të ajeteve, 
të cilat zbrisnin, e kanë mbështetur 
(fuqizuar) kuptimin e tyre tek ata në 
jetën reale, në të cilën kuptimi i tyre 
dukej (shfaqej) i trupëzuar? Sepse, 
jeta reale, ajo ishte mjeti ndihmës në 
personifikim dhe në perceptim, ishte e 
përkthyer dhe e trupëzuar (mishëruar) në 
vepra dhe në realitet, përkrah afrimitetit 
të gjuhës komunikuese, pra kishte një 
klimë praktike të trupëzuar për këto 
kuptime, në të cilën rriteshin fëmijët. 

përmes kuptimeve përmbledhëse, të cilat 
përshtaten me moshën e tyre mendore, 
dhe praktikimi i tyre me kërkimin e asaj, 
që gjendet pas fjalëve (shprehjeve).

Kjo është e vërtetë, dhe për këtë 
është transmetuar, se i Dërguari (a.s) 
ua mësonte njerëzve betejat, ashtu siç 
ua mësonte suret e Kur’anit. Është krejt 
e natyrshme, që kur zbret një sure, në të 
cilën është historia e Uhudit, ndërkohë 
që ne jemi jashtë atij dështimi, dhe 
djemtë e vajzat e reja, burra e gratë ta 
ndjejnë tërë atë çfarë ka ndodhur, sepse 
Kur’ani, i cili u lexohet këtu, është pjesë 
e jetës. 

Nuk e besoj, se sahabet, kënaqësia 
e Allahut qoftë mbi ta, të kishte një 
numër të madh prej tyre, të cilët e kishin 
mësuar përmendësh Kur’anin, ndoshta 
ka pasur një përqindje të vogël... dhe, 
ndoshta gjëja më kryesore për ta, ka 
qenë zbatimi i kuptimeve dhe përkthimi 
i tyre në realitet, me gjithë shumësinë e 
të mësuarit përmendësh dhe shkrimit 
të Shpalljes.

Në luftën e Jemames, u vranë një 
numër i madh i hafizëve të Kur’anit 
dhe kam parë se Salim, Mevla (skllavi 
i) Hudhejfes2 (r.a), atë burrë të madh, i 
cili ra dëshmor në këtë betejë dhe i cili 
ka qenë njëri prej shembujve të dhuntisë 
së Kur’anit, që thotë: “Sa hafiz i keq i 
Kur’anit është ai njeri, nëse ju i vini 
nga ana  e tij!” për të ishte e vështirë 
t’i thuhej: Kujdes, o Salim, që ne të 
sulmohemi nga ana jote. Kështu që, u 
zemërua dhe nguli në tokë heshtën e tij 
dhe vdiq aty në vend, e refuzoi të largohej 
përpara sulmit të renegatëve. Ishte 
shembull i gjallë i Kur’anit Famëlartë, kur 
nisej si ‘predhë e gjallë’ për të çuar në 
vend mesazhin e udhëzimit dhe të dritës.

Sidoqoftë, unë dua që kjo temë të 
rishqyrtohet dhe të rishikohet në metodat 
e mësimit përmendësh (memorizimit) 
dhe në përcjelljen (kumtimin) e Kur’anit 
te brezat e ardhshëm. Çështja ka nevojë 
për studim dhe rruga e edukimit na bën 
t’i trazojmë (t’i vëmë në lëvizje) kuptimet 
dhe të jetojmë me to e për to, e të mos 
jemi kaseta regjistrimit, ku kryesorja e 
tyre është të ruajnë fjalët dhe me kaq të 
mbarojë puna!

2.Salim ibn Muakal: ebu abdullah, Mevla (skllavi) i 
ebi Hudhejfe ibn utbe ibn Rebia ibn abdushems, sahabi 
prej të mëdhenjve të tyre dhe prej lexuesve të mëdhenj 
të tyre;kalorës i vërtetë. e liroi nga skllavëria thebitja, 
gruaja e ebu Hudhejfes kur ishte i vogël dhe e adoptuan 
si fëmijë i vëllait të tyre. ka qenë prej parëve që ka hyrë 
në islam. u printe në namaz muhaxhirinëve të parë, për-
para Hixhretit në xhaminë kuba, ku në mes tyre ishte ebu 
Bekri dhe Omeri. Mori pjesë në Bedr, pastaj ka mbajtur 
flamurin e muhaxhirëve ditën e jemames. ia prenë dorën 
e djathtë dhe e mori flamurin me dorën e majtë dhe e 
përqafoi, derisa dha shpirt, në vitin 12 h / (633).

teknikat e mësimit përmendësh 
dhe nevoja 
e vazhdimësisë në përcjelljen 
pandërprerë, gojë më gojë
Në këtë pikë më duket, se pasi kanë 

përparuar teknikat, të cilat kanë arritur 
të ruajnë dhe të botojnë, të regjistrojnë 
dhe ta rikthejnë me lehtësi dhe pa 
vështirësi, ku mbështetja te memoria në 
kohën e tashme është bërë e kufizuar sa 
nuk shkon më, ku teknikat e reja luajnë 
rolin e memories, ndërkohë që memoria 
në të kaluarën ka qenë mjeti i vetëm 
në ruajtjen e Kur’anit dhe përcjelljes e 
tij në vazhdimësi brez pas brezi, etj.. 
ndërsa sot, ndërkohë që Kur’ani gjendet 
i regjistruar, ndoshta nevoja për ruajtjen 
në memorie kalon në rol të dytë dhe 
nevoja për studimin dhe perceptimin 
bëhet më shumë e nevojshme, me gjithë 
rëndësinë dhe largpamësinë, që ka 
mësimi përmendësh, është më e kërkuar 
për shumë arsye, si p.sh: Formimi i një 
referimi për fëmijët dhe lënia mbresa 
tek ai me metodat e Kur’anit dhe fjalët 
e tij, formimi i një kapaciteti gjuhësor, 
përkrah vazhdimësisë së përcjelljes së 
tij gojarisht dhe nevoja e prezencës së 
ajeteve në kryerjen e adhurimeve, edhe 
pse prezenca kur’anore te ndërgjegjja 
njerëzore nuk të bën dobi në teknikat 
e mësimit përmendësh (memorizimit).

Patjetër duhet ta mbajmë gjallë 
‘tilaven’ (leximin), sepse Kur’ani dallohet 
për qëndrimin e pandryshuar të tij, 
dhe qëndrimi i pandryshuar i tij ka të 
bëjë me këtë rrjedhë  të pandalshme të 
hafizëve, të cilët nuk janë ndërprerë në 
asnjë kohë prej kohëve të ndryshme, dhe 
vazhdimësinë e kësaj përcjellje gojore 
në mësimin përmendësh dhe përcjelljen 
e tij të vazhdueshme brez pas brezi, 
përkrah shkrimit të tij, ku ai është i cili 
e ka mbrojtur tekstin kur’anor dhe ka 
siguruar vazhdimësinë e tij.

Kujtoj njëherë, se isha në Mekë dhe 
po e lexoja Kur’anin pandërprerë në 
namaz. Erdhi radha te sures Fatir, po e 
lexoja dhe gabova, dhe u befasova, kur 
dikush nga mesi i safave (rreshtave) ma 
korrigjoi; ndjeva një gëzim që më kaploi, 
sepse Kur’ani – e Allahut i takon mirësia 
– ka njerëz të rrugës,të thjeshtë që e dinë 
përmendësh, siç thuhet...

Prandaj, pa tjetër duhet të vazhdojë 
përcjellja në mënyrë të pashkëputur e 
Kur’anit (tevatur), dhe kjo është pjesë e 
mesazhit të ymetit islam.

(Shkëputur nga libri: 
kejfe neteamelu meal-kur’an?)

Përktheu nga arabishtja 
dhe përshtati në shqip:

lavdrim hamja

shejkh muhamed el-gazali

Gjendja e myslimanëve sot 
kërkon një studim të thellë, kjo 
sepse myslimanët pas shekujve të 
parë, e kaluan kujdesin e tyre ndaj 
Librit të tyre (Kur’anit) në drejtim 
të ‘tilaves’ (leximit), shqiptimit të 
saktë të shkronjave të tij, përsosjes 
së rregullave të leximit (texhividit 
– gunës, meddeve – zgjatjeve), e 
të tjera si këto, që kanë të bëjnë 
me fjalët e Kur’anit dhe ruajtjes 
së transmetimit të tij në mënyrë të 
vazhdueshme (tevatur), siç edhe 
na ka ardhur, në realizim dhe në 
rregulla – kam për qëllim rregullat e 
‘tilaves’ (leximit) – por ata në lidhje 
të marrëdhënies (sjelljes) së tyre me 
Librin e tyre (Kur’anin), kanë bërë 
diçka, që ndoshta nuk e kanë bërë 
popujt e tjerë...

Ndërsa, sot dhe pasi gjuha është 
larguar së tepërmi, dhe mungon zbritja 
e shumicës së kuptimeve kur’anore në 
jetën e myslimanëve, patjetër duhet 
rishikuar vazhdimisht rruga e mbërritjes 
së Kur’anit te studentët dhe fëmijët, 
e vënia në punë e mendjeve të tyre 

(nga libri: el-kur'anu muhaveletun 
li fehm asrij)

edukimi i fëmijëve me namaz 
shemBull nga lukmani (a.s)

Besim Barbullushi 
imam, xhamia Rus

Që nga shpallja e tij, Kur’ani 
ka ngjallur vëmendjen e 
njerëzimit dhe njerëzimi ka 

bërë gjithmonë përpjekje për ta kuptuar 
atë. Përmbajtja e Kur’anit të Shenjtë 
trajton të gjitha fenomenet në shoqëri. 
Edukimi i fëmijëve është gjithashtu një 
nga temat e trajtuara në këtë libër të 
shenjtë. Ka shumë studime për edukimin 
e fëmijëve sot, ashtu si në të kaluarën. 
Ekzistojnë qasje pedagogjike në 
edukimin e fëmijëve në gjuhën aktuale 
si dhe në studimet klasike. Madje ka 
studime që krahasojnë të dyja.

Pedagogjia zhvillimore është 
gjithashtu një nga lëndët e edukimit të 
fëmijëve. Pedagogjia zhvillimore është 
ndryshimi që përparon në mënyrë të 
vazhdueshme, duke filluar nga barku 
i nënës, derisa fëmija arrin në fazën 
përfundimtare, e cila ka kushte të 
caktuara fizike, mendore, emocionale, 
morale dhe sociale. Pedagogjia 
zhvillimore është produkt i maturimit 
dhe ndërveprimeve mësimore. Zhvillimi 
është një proces. Zhvillimi moral është 
gjithashtu ndër lëndët e psikologjisë së 
zhvillimit. 

Nga ana pedagogjike, zhvillim moral 
nënkupton ndjekjen dhe përcaktimin e 
prirjeve fetare dhe morale të fëmijës 
sipas moshës së personit që edukohet. 
Sipas Kur’anit, kur bëhet fjalë për 
zhvillimin moral, është emri i përpjekjes 
së edukatorit për ta sjellë fëmijën në 
vullnetin e Zotit, duke e nënshtruar atë 
në një edukim gradual, fillimisht duke i 
dhënë edukim besimit, e më pas duke i 
dhënë adhurim dhe moral. 

Pasi dha edukimin e besimit për 
zhvillimin moral të fëmijës, Lukmani (a.s) 
kaloi në edukimin fetar. Ai nuk preferoi 
një metodë trajnimi të detajuar si një 
metodë trajnimi. Ai nuk rekomandoi 
në detaje atë që do të urdhëronte apo 
ndalonte. Meqë Lukmani (a.s) nuk donte 
që sjellja e fëmijës të ishte vazhdimisht 

në namazet e jacisë dhe të sabahut, 
t’i japë fëmijës shembullin e duhur 
të namazit? Në fakt, ajeti thotë: “A e 
harroni veten dhe i urdhëroni të tjerët 
të bëjnë mirë, edhe pse e lexoni Librin? 
A nuk po mendoni?”11 dhe thekson se 
sjellja shembullore duhet të vendoset 
plotësisht tek edukatori.

Një detaj i rëndësishëm që duhet 
ditur rreth edukimit të namazit është 
se ky trajnim duhet të jetë afatgjatë 
dhe të jepet nga ose nën mbikëqyrjen 
e nënës dhe babait. Në fakt, fjalët e 
mëposhtme të Profetit (a.s) në lidhje 
me edukimin e fëmijës me namaz janë 
një shenjë për edukatorët. “Mësojini 
fëmijës të falet kur të jetë shtatë vjeç.”12 
Prej këtu kuptohet se edukimi i namazit 
është një çështje që duhet konsideruar 
me përpikëri, si arsimimi universitar. 
Bëhet fjalë për edukimin e fëmijës rreth 
namazit për katër vjet. Është një trajnim 
shumëplanësh që lidhet me teorinë dhe 
praktikën, si trajnimi i abdesit, trajnimi 
i gjumit, mësimi përmendësh i disa 
sureve nga Kurani, trajnimi në kryerjen 
e namazit, etj. Kështu, fëmija që merr 
“diplomën” e fakultetit katërvjeçar të 
namazit nga prindërit e tij, do të mund ta 
falë namazin. Në hadithin që përmendëm 
më lart, ajo që duhet t’i vijë ndërmend 
edukatorit është se edukimi i namazit 
është një maratonë afatgjatë. Edukatori 
duhet të vrapojë me fëmijën në këtë 
maratonë.

Një çështje tjetër që duhet marrë 
parasysh në edukimin e namazit për 
zhvillimin moral të fëmijës është krijimi i 
rrethit të miqve të fëmijës sipas moshës 
së tij. Nëse fëmija është në moshë të 
vogël, nëna dhe babai mund të krijojnë 
drejtpërdrejt mjedisin e fëmijës. Nëse 
fëmija është pak më i madh, ai mund të 
jetë i pakëndshëm me zgjedhjen e miqve 
nga prindërit e tij. 

Gjatë kësaj periudhe, nëna dhe 
babai mund të krijojnë rrethin e miqve 
të fëmijës pa e vënë në dijeni fëmijën. 
Ndonjëherë, fëmija, prindërit e të cilit 
nuk mund ta detyrojnë fëmijën ta bëjë 
këtë pas një përpjekjeje të gjatë, mund 
ta fitojë zakonin në mjedisin e miqve. 
Për këtë arsye, krijimi i një mjedisi që 
kujdeset për namazin për fëmijën, do ta 
bëjë më të lehtë detyrën e edukimit të 
namazit të prindërve.

Përveç kësaj, shpjegimet që do të 
rendisim më poshtë janë disa nga pikat 
që do të kontribuojnë pedagogjikisht në 
edukimin e fëmijës me namaz. Çështja 
parësore për edukimin e fëmijës në 

11. Kur’ani, El-Bekare 2/44.
12. Tirmidhiu, “Mevakit”, 182.

lutje është komunikimi dhe harmonia 
brenda familjes. Aty ku bllokohet nëna, 
ndërhyn babai dhe ku bllokohet babai, 
nëna do të ndërhyjë dhe do të vazhdojë 
pa ndërprerë periudhën e trajnimit me 
namaz. 

Është e nevojshme të mos afroheni 
në mënyrë të përsosur gjatë procesit të 
trajnimit të namazit. Duke qenë se fëmija 
është i vogël, ndonjëherë mund të jetë 
e vështirë për moshën e tij. Sidomos 
në ndonjë situatë kur edhe fëmija ka 
probleme shëndetësore. Prindërit 
në këtë aspekt duhet të kenë shumë 
kujdes gjuhën e përdorur kur e thërrasin 
fëmijën për namaz, ndoshta ndonjë lojë 
ose situatë e ngjashme mund ta bëjë 
fëmijën të pa vëmendshëm. Në këtë 
moment prindërit duhet të jenë shumë 
të duruar dhe të matur në atë që flasin 
dhe veprojnë.

Kur fëmija fillon së pari të falet, 
mund të bëhet një program i quajtur 
dita e namazit. Në këtë ditë mund të 
ftohen miqtë dhe të afërmit e preferuar 
të fëmijës dhe mund t’i bëhen dhurata 
të vogla. Mund të krijohet një mjedis i 
gjallë dhe argëtues duke thënë se sot 
është dita e namazit për vajzën ose djalin 
tonë. Në këtë mënyrë merret ndihma nga 
mjedisi dhe ndërgjegjësohet në familje 
dhe mjedis. 

Do të jetë e dobishme për fëmijën 
që do të fillojë së pari të falë namazin, 
t’i blihen disa sende posaçërisht për 
fëmijën, si sexhade, tespih, takije ose 
shami, që mund të nevojiten për namaz. 
Do të jetë një avantazh për fëmijën nëse 
këto materiale janë sende që tërheqin 

nën udhëzimet e tij, fillimisht filloi 
edukimin e besimit. Kështu, ai donte të 
siguronte vazhdimësi duke siguruar që 
sjelljet të mbeten një zakon te fëmija. 
Pas edukimit fetar, ai filloi edukimin e 
adhurimit.1 Po kështu, ai nuk përvetësoi 
një stil të detajuar në edukimin e 
adhurimit. Ai thjesht shpjegoi adhurimin 
e namazit, i cili është baza themelore 
e adhurimit dhe fesë. Nga këtu shohim 
se metoda e edukimit të Lukmanit (a.s) 
nuk është as krejtësisht shtypëse dhe 
as plotësisht e lirë. Kështu, forconte 
zhvillimin e vullnetit të fëmijës dhe i 
mundësonte fëmijës të merrte vendime 
kur nuk ishte në gjendje ta bënte këtë. 
Kështu e pengonte fëmijën të rritej në 
bazë të kënaqësisë dhe dëshirës. 

Ajeti në lidhje me edukimin e 
namazit tek fëmijët është si vijon: “O 
djali im! Fale namazin.”2 Interpretimi i 
fjalës “falja e namazit” në Kur’an do të 
thotë të falësh namazin vazhdimisht3, 
të respektosh dhe mbrosh namazin4, të 
kesh respekt dhe seriozitet të thellë në 
namaz.5 Komentuesit kanë mendime të 
ndryshme për këto shprehje në ajet. Ata 
përmendin se namazi duhet vazhduar 
dhe ruajtur duke respektuar kohën dhe 
etikën e tij6, duke iu përmbajtur farzit, 
vaxhibit dhe sunetit7, duke e kryer atë 
sinqerisht vetëm për hir të Allahut8, duke 
ndriçuar zemrën dhe duke e lartësuar 
shpirtin.9 

Të nisësh namazin do të thotë, në 
njëfarë kuptimi, të lartësohesh me 
namaz, të identifikosh namazin me 
jetën, të organizosh jetën dhe ta kesh 
namazin dhe jetën në përpjesëtim të 
drejtë. Për këtë arsye, fëmija ka nevojë 
për edukimin e lutjes për zhvillimin e 
tij moral. Për shkak se lutja (namazi) 
është një koncept që kërkon vazhdimësi, 
vullnet, rregullsi gjumi dhe shumë gjëra 
të tjera, fëmijët mund ta bëjnë këtë 
rregullisht vetëm me prindërit e tyre. 

1. Ibn Ashur, Et-Tahrir ve’t-tenvir mine’t-tefsir, 
21: 164.

2. Kur’ani, Lukman 31/17.
3. Kur’ani, Mearixh 70/23.
4. Kur’ani, Mearixh 70/34.
5. Kur’ani, Mu’minun 23/2.
6. İbn Ashur, et-Tahrir ve’t-tenvir mine’t-tefsir, 

21: 164.
7. Zuhajli, Tefsiru’l-Munir fi’l-akide ve’sh-she-

ria ve’l-menhexh, 11: 163.
8. Razi, Mefatihu’l-gajb, 25: 149.
9. Ömer Nasuhi Bilmen, Kur’an-ı Kerim’in 

Türkçe Meâli Âlisi ve Tefsiri, 6: 2742.

Për këtë arsye, ka një sërë rregullash që 
duhet të dihen për trajnimin e namazit.

Para së gjithash, edukatori i namazit 
duhet të lutet dhe të kërkojë ndihmën e 
Zotit për veten dhe fëmijën e tij në këtë 
punë edukative të namazit, ashtu si në 
çdo punë. Në fakt, në Kuranin Famëlartë, 
Ibrahimi (a.s) lutet si vijon. “O Allah, më 
bëj mua dhe pasardhësit e mi prej atyre 
që e falin namazin. O Zot, pranoje lutjen 
time”10 dhe u lut për namaz në emër të tij 
dhe të pasardhësve të tij. Ai gjithashtu 
ia deklaroi vendosmërinë Zotit duke 
kërkuar pranimin e lutjes së tij.

Një çështje tjetër e rëndësishme për 
edukimin e namazit është se edukatori 
dëshiron vërtet që personi që edukon 

10. Kur’ani, Ibrahim 14/40
vëmendjen dhe të përshtatshme për 
moshën e fëmijës. Përveç kësaj, t’i jepni 
fëmijës të mësojë përmendësh ajete 
të shkurtra dhe hadithe për namazin, 
faljen e namazit me xhemat në shtëpi, 
shkuarjen në xhami me shokët, kthimin 
e dhomës së shtëpisë në xhami dhe 
bibliotekë dhe kryerjen e aktiviteteve 
që lidhen me edukimin e namazit. 
Përveç kësaj, qëndrimi larg rretheve 
dhe ambienteve që janë të largëta nga 
namazi do ta bëjë këtë proces më të 
lehtë. 

Edukimi dhe zakoni i namazit do të 
ndihmojnë në zhvillimin e veçorive të 
tjera të personalitetit tek fëmija, përveç 
aspektit të adhurimit. Me praktikimin e 
abdesit që kërkohet për namaz, fëmija 
do të mësojë kulturën e pastërtisë dhe 
aftësitë e tij do të përmirësohen. Një 
nxënës që sapo ka filluar shkollën me 
bashkëmoshatarët e tij dhe ka marrë 
trajnime për namaz, do të jetë në 
gjendje të hajë vetë, të lajë duart dhe 
të praktikojë pastërtinë më mirë se 
bashkëmoshatarët e tij. 

Për më tepër, fëmija që kalon në 
procesin e trajnimit të namazit do të jetë 
më vigjilent ndaj dembelizmit pasi do të 
marrë trajnime për gjumin dhe stërvitje 
të vullnetit. Ndërsa fëmija do t’i mësojë 
përmendsh suret dhe lutjet që do të 
lexohen gjatë namazit, aftësia mendore 
të fëmijës do të zgjerohen. Me namaz 
do të zhvillohet ndjenja e përgjegjësisë 
dhe do të rritet shkalla e përqendrimit. 
Përveç kësaj, trajnimi i namazit do të 
sigurojë trajnime për hixhabin dhe 
privatësinë sipas gjinisë së fëmijëve.

ose fëmija i tij të falet. Mendimi se do të 
ishte mirë nëse personi që po edukohet 
të falet, mund të mbetet vetëm në sferën 
e të menduarit të dëshiruar. Është e 
nevojshme të kërkohet lutja e fëmijës 
më shumë se sa fitimet e fëmijës dhe 
cilësia e jetës shoqërore të tij.

Një çështje që duhet të merret 
parasysh në edukimin e fëmijës me 
namaz është se prindi ose edukatori 
duhet ta plotësojnë mirë përmbajtjen 
e shembullit. Si mundet një edukator 
që është i paqëndrueshëm, veçanërisht 

Të nisësh namazin do 
të thotë, në njëfarë 

kuptimi, të lartësohesh me 
namaz, të identifikosh namazin 
me jetën, të organizosh jetën 
dhe ta kesh namazin dhe jetën 
në përpjesëtim të drejtë. Për 
këtë arsye, fëmija ka nevojë për 
edukimin e lutjes për zhvillimin 
e tij moral. Për shkak se lutja 
(namazi) është një koncept që 
kërkon vazhdimësi, vullnet, 
rregullsi gjumi dhe shumë 
gjëra të tjera, fëmijët mund ta 
bëjnë këtë rregullisht vetëm 
me prindërit e tyre. 

Besimi kërkon “intelekt” 
duke përqafuar paqen dhe falënderimin

evans drishti

kulturë gjithëpërfshirëse me themele 
të forta në dijen e saktë dhe të drejtë. 
Për rrjedhojë, besimtari s’duhet kufizuar 
vetëm në kryerjen me rigorozitet të 
ritualeve fetare, por edhe në të kuptuarin 
e drejtë dhe të saktë të domethënieve 
dhe peshës që pasqyrojnë këto rituale. 

Këtu hyn në mes pikërisht edhe të 
qenurit “intelektual”, që do të thotë: 

Ka shumë rëndësi që besimtari të dijë 
dhe të kuptojë peshën që mbartin 

Gjuha shqipe dhe letërsia, matematika 
dhe fizika, kimia dhe biologjia, historia 
dhe gjeografia ...

Njohja e gjuhëve të huaja, përveç 
gjuhës Arabe si “Gjuhë e Kur’anit 
Famëlartë” 

Jeta shoqërore dhe ajo kulturore 
Njohja e historisë së vendlindjes dhe 

trevave të ndryshme 
Njohja me traditat dhe kulturën e një 

vendi 
Njohja me aktualitetin ekonomik, 

social dhe kulturor të vendit ku jeton. 
Veçanërisht leximet e larmishme, 

pasi libri i shenjtë, Kur’ani Famëlartë” 
ka një peshë universale, ku përfshihen 
të gjitha shkencat jetësore. Për të qenë 
sa më i kuptueshëm, natyrshëm duhen 
ditur edhe shkencat e tjera. 

Është mëse e kuptueshme që brezi i ri 
është edhe brezi i teknologjisë, prandaj 
prindërit besimtarë duhet patjetër të 
njohin më nga afër botën e teknologjisë 
dhe të jenë sa më bashkëpunues me 
fëmijët e tyre. 

Asnjëherë s’është zgjidhje ta 
shkëpusësh fëmijën nga telefoni, 
përkundrazi, ky fëmijë duhet të marrë 
orientime të duhura nga vetë prindi edhe 
në këtë drejtim. Kështu ai / ajo e ka më 
të lehtë ta përdorë teknologjinë dhe të 
mirëinformohet për aktualitetin dhe 
proceset e përgatitjes në jetë. 

Aq sa ç’shihet një përpikmëri dhe një 
respekt ndaj përkushtimit në praktimin 
e rregullave dhe parimeve fetare në 
arritjen e nivelit të devotshmërisë, po 
aq përkushtim dhe respekt duhet shfaqur 
edhe në ngritjen e nivelit intelektual për 
të qenë sa më vizionarë dhe largpamës. 

S’duhet harruar urdhëresa e parë 
hyjnore “Lexo, në emër të Zotit tënd!...” 
Ky lexim s’kufizohet thjesht dhe vetëm 
në leximin e librit të shenjtë dhe fjalëve 
profetike, por nis që në fillimin e leximit 
të vetvetes për të kuptuar nivelin e 
rritjes intelektuale, duke vazhduar më 
pas në leximin e mendjes dhe sjelljes 
së njerëzve me të cilët bashkëvepron në 
përditshmëri.  

Teksa ecën rrugës, takon një 
të ri të njohur dhe ndalesh 
për një përshëndetje të rastit, 

në shenjë respekti dhe vlerësimi, pasi 
jemi qenie njerëzore. I riu është një 
djalosh i arsimuar që vjen nga një familje 
besimtarësh. Bashkëbisedimin e nis 
thjeshtë dhe natyrshëm: 

-Si je? Si dukesh me shëndet?...
Përgjigja: 
-Elhamdulil-lah! 
Vijon bashkëbisedimin, për të 

kuptuar diçka më shumë dhe e pyet: 
-Si po të shkojnë angazhimet?...
Përgjigja vijon e njëjtë: 
-Elhamdulil-lah!...
Shkon edhe një hap më tutje, me 

idenë për ta zbërthyer disi çelësin e 
bashkëbisedimit dhe e pyet: 

-A je duke vijuar ndonjë punë? A je 
i kënaqur? 

Përgjigja: 
-Elhamdulil-lah! Mirë shyqyr Zotit! 
Biseda mund të vijonte edhe me të 

tjera pyetje, por i vetëdijshëm se do 
të vinin të njëjtat përgjigje, e ndërpret 
aty me një fjalë përmbyllëse dhe urim 
zemre: 

-Epo mirë atëherë!... Gëzohem që 
qenke mirë me shëndet dhe të shkoftë 
mbarë! 

Vijon rrugën tënde me disa pikëpyetje 
në kokë: “Përse vallë ky reagim?!” 

***
Hyn në një kancelari. përpara teje 

gjen klientë të ndryshëm. Në mesin e tyre 
edhe një zonjë besimtare, e cila ashtu me 
padurim dhe në mënyrë të shkujdesur po 
përpiqej të plotësonte kërkesat e saj, por 
me ndërhyrje dhe pyetje të pandërprera 
duke hyrë edhe në radhët e të tjerëve. 
Shitësi, me të drejtë, i drejtohet me plot 
mirësjellje duke i thënë: 

-Sa të përfundoj me këtë zotërinë, po 
interesohem edhe për kërkesat e juaja. 

Ndërkohë, zonja nisi të fliste paksa 
me zë të lartë dhe disi shqetësues duke 
mos ruajtur dhe respektuar normat 
më bazike të një komunikimi serioz, e 
ndërkaq vjen reagimi i shitësit: 

-Më falni!  Ju po e shihni se po 
komunikoj mjaft mirë me ju. S’është e 
pëlqyeshme të kemi ngritje të zërit. 

Përgjigja e zonjës: 
-Po njerëz të thjeshtë jemi, mos prit të 

tregohemi apo të sillemi si intelektualë, 
pasi s’jemi të atillë. 

Teksa vijon pritjen tënde në marrjen 
e shërbimit, të bën përshtypje fjala 
“intelektual” e përdorur “jorastësisht”. 
Natyrshëm në mendje të lind një pyetje 
e thjeshtë: 

“A s’duhet një besimtar/e të jetë edhe 
“intelektual/e”?!... 

***
Sërish rrugës duke ecur, syri vëzhgon 

disa fëmijë, teksa përshëndeten: 
-Selamu alejkum! – vijon njëri 

-Alejkum selam! – përgjigjet tjetri. 
Deri këtu gjithçka duket tepër 

këndshëm. 
Më pas vogëlushët nisin të shtyhen 

apo të zihen me njëri-tjetrin në emër të 
lojës. E për më tepër, në emër të lirisë 
së mendimit dhe veprimit kapërdihen 
me njëri-tjetrin. Ata vijojnë në 
natyrshmërinë e momentit “lojën” e tyre 
duke shkëmbyer me njëri-tjetrin shumë 
fjalë dhe veprime të pakontrolluara e të 
pameritueshme. 

Nisur nga pikënisja e takimit të 
tyre, e kupton qartë se janë vogëlushë 
të familjeve besimtare. Nga kureshtja 
afroshesh dhe i pyet me përzemërsi: 

-I dashur vogëlush! U përshëndete 
pak më parë me përshëndetjen e 
ngrohtë Islame “Selamu alejkum”! E di 
ti kuptimin e saj? 

Përgjigja e vogëlushit: 
“Përshëndetje!” do të thotë. 

Ndërkohë, tjetri ndërhyn menjëherë: 
-Joo! Do të thotë: “Paqja qoftë mbi ju! 

E kam dëgjuar nga gjyshi!” 
Atëherë nis t’i shpjegosh shkurtimisht 

se ç’kuptim dhe ç’peshë ka fjala “paqe” 
dhe si duhet respektuar si besimtarë. 

Shembujt e tillë dhe të ngjashëm 
s’janë të paktë në përditshmëritë tona. 
Padyshim që s’është e drejtë dhe në asnjë 
mënyrë s’duhen bërë përgjithësime, pasi 
janë mëse të shumtë njerëzit dhe grupet 
shoqërore të niveleve intelektuale të 
shtresave besimtare. 

Dihet se besimi është një cilësi 
identifikuese dhe mjaft e rëndësishme 
e qenies njerëzore. Të qenurit besimtar 
sjell shumë përgjegjësi, pasi feja në 
vetvete është një shkencë dhe një 

S’duhet harruar urdhëresa e parë hyjnore 
“Lexo, në emër të Zotit tënd!...” Ky lexim 
s’kufizohet thjesht dhe vetëm në leximin e librit 
të shenjtë dhe fjalëve profetike, por nis që në 
fillimin e leximit të vetvetes për të kuptuar nivelin 
e rritjes intelektuale..!

përderisa izraeli vriste gra e fëmijë palestinezë, 
përkrahësit e tij e varrosnin njerëzoren e kësaj Bote!  

kim mehmeti

Para syve të gjithë botës 
Izraeli vrau fëmijë e nëna 
palestineze, duke dashur 

kështu ta vret të ardhmen e këtij  
populli.  

Dhe përderisa Izraeli vriste gra 
e fëmijë të pambrojtur nga askush, 
përkrahësit e luftës izraelite kundër 
‘terrorizmit’ - përndryshe mbrojtës 
të epur të vlerave perëndimore dhe 
të drejtave të fëmijëve -   i varrosnin 
vlerat më njerëzore të kësaj bote.  

Tani çdo gjë është e qartë; 
Izraelit iu dha koha e duhur që ta 
përfundonte këtë gjenocid dhe 
Gazën ta bënte të pabanueshme, siç 
ju dha edhe mundësia që duke vrarë 
fëmijë palestinezë ta lëndonte rëndë 
të ardhmen e këtij populli.

Por të gjithë harruan një gjë: nga 
gjaku i pafajësisë fëmijërore nuk 
mbinë asgjë tjetër përpos urrejtjes, 
e cila këtë botë e bënë edhe më 
të egër dhe më të pabanueshme 
për Njerëzimin, pra e bënë botë 
ku të fortit e të pasurit i lejohen 
të gjitha, e të varfrit e hallexhiut 
i pamundësohet edhe vdekja dhe 
varrosja e njerëzishme! 

Sidoqoftë nuk duhet të na 
gjunjëzojë e vërteta se e keqja e 
ka mposhtur të mirën e kësaj bote, 
por përkundrazi, kjo duhet të na 
bëjë edhe më të njerëzishëm dhe 
me të ndjeshëm ndaj fëmijëve që 
e ëndërrojnë ushqimin që e hedhin 
fëmijët tanë.

Nuk janë ajetet e 
Kur'anit si uji i 

përroskës që shpërlan 
çdo pëlhurë të pistë!! 
Ajetet e tij mësojnë se si 
ta çmojmë njeriun, si të 
sillemi me këtë botë, e cila 
është vetëm një sprovë 
që do të na mundësojë të 
përcaktojmë vendin tonë 
në botën tjetër!!

Kim Mehmeti 
"Vitet e urithit"

BOta iSlaMe

gansu 
provincë e repuBlikës popullore të kinës

BOta iSlaMe

kryeqyteti, lanzhu

12

Gansu, provincë e Kinës, shtrihet 
midis rrafshnaltës Tibetiane 
dhe rrafshnaltës Loess, dhe 

kufizohet me Mongolinë në veri, Rajonin 
Autonom të Mongolisë së Brendshme 
në verilindje, Rajonin Autonom Hui të 
Ninshia-s dhe provincën Shaanxi në 
lindje, provincat Siçuan dhe Çinghai në 
jug dhe jugperëndim, dhe me Rajonin 
Autonom Ujgur Shinxhang në perëndim. 

Si një bosht strategjik jetik që lidh 
qendrën e vendit me territorin e gjerë 
në skajin perëndimor të tij, korridori i 
ngushtë i Gansu-së ka shërbyer për disa 
shekuj si një rrugë kalimi mes zonës 
së sipërme të lumit të Verdhë (Huang 
He) dhe Turkistanit kinez. Gansu ka një 
sipërfaqe 453,700 km2 dhe një popullsi 
prej 25,019,831 banorësh (2020). 
Kryeqyteti i provincës është qyteti 
lanzhu. 

gjeografia
Gansu karakterizohet kryesisht nga 

rrafshnaltat, pasi ndodhet në kryqëzimin 
e tri rrafshnaltave kryesore: Rrafshnalta 
Loess, rrafshnalta e Mongolisë së 
Brendshme dhe rrafshnalta Çinghai-
Tibet. Përgjatë kufirit jugor, vargmalet 
e larta të maleve Çilian e ndajnë Gansu-
në nga provinca Çinghai. Këto vargmale 
kanë një lartësi mesatare prej 3900 
metrash mbi nivelin e detit. Pranë 
kryeqytetit Lanzhu shtrihet lugina e 
lumit Huang He, e cila përbën një tokë 
të shkëlqyer bujqësore. Rreth 190 km 
në veriperëndim të Lanzhu-së, gjendet 
një shtrirje kullimi e brendshme, ku toka 
është relativisht e sheshtë dhe përrenjtë 
e ushqyer nga akullnajat, përfshirë lumin 
Hei, zhduken në shkretëtirë. Kjo zonë 
njihet si “Korridori Heshi” i Gansu-së. 
Malet e larta aty pranë janë të mbuluara 
me pyje, dhe shpatet e tyre të poshtme 
janë të gjelbëruara me bar, por vetë 
shtrati i korridorit është monotonisht i 
sheshtë dhe tokë e verdhë joprodhuese. 

Karakteristikat topografike të Gansu-
së janë relativisht të pandërlikuara në 
perëndim dhe veriperëndim, ndryshe 
nga juglindja ku toka ka pësuar 
zhvendosje lokale nga tërmetet. Në 
veriperëndim ka shumë pak male, por ka 
më tepër një terren kodrinor që shkrihet 
në shkretëtirën e Gobit në lindje, dhe 
lartësia mesatare është rreth 900 metra. 

Pjesa lindore e Gansu-së është një 
qendër kryesore e tërmeteve në Kinë. 

Nga shekulli i 6-të i erës sonë e deri më 
sot, në këtë rajon kanë ndodhur tërmete 
të mëdha, mesatarisht një herë në 65 
vjet, ndërsa tërmete të vogla ndodhin 
të paktën një herë në 10 vite. Një nga 
fatkeqësitë më të mëdha të kohëve 
moderne ndodhi në vitin 1920, kur një 
tërmet i fuqishëm me qendër në Gansu-
në lindore shkaktoi rrëshqitje të mëdha 
dheu. Numri i të vdekurve u vlerësua në 
246,000 dhe shumë qytete dhe qyteza 
u zhdukën plotësisht.

klima
Klima në Gansu pëson luhatje të 

mprehta të temperaturës në verë dhe 

të shpeshta. Në pjesën perëndimore 
të provincës reshjet vjetore variojnë 
nga 50 mm në Dunhuang, në 75 mm 
në Xhiukuan. Ujitja varet kryesisht nga 
rrjedhat që vijnë nga shkrirja e borës 
së maleve Çilian. Pjesa juglindore e 
krahinës, si një përjashtim nga modeli i 
përgjithshëm, merr reshje relativisht të 
bollshme. Në Pingliang, 275 km në lindje 
të kryeqytetit Lanzhu, reshjet arrijnë në 
500 mm. Vera është zakonisht periudha 
e reshjeve maksimale. Dimrat janë aq të 
thatë sa mbulesa e borës është e kufizuar 
vetëm në lartësitë shumë të larta dhe 
vija e borës mund të gjendet në lartësitë 
5500 metra në jugperëndim të vendit.

pas përfundimit të hekurudhës Longhai 
në vitin 1953, dhe deri në vitin 2014, 
sektori industrial ka kontribuar më 
së shumti në ekonominë e Gansu-së. 
Industritë më të rëndësishme atje janë 
petrokimikatet, metalurgjia me ngjyra, 
makineritë dhe elektronika. Provinca 
është gjithashtu një bazë e rëndësishme 
për energjinë e erës dhe të diellit. 

Një pjesë e madhe e ekonomisë 
së Gansu-së bazohet në minierat dhe 
nxjerrjen e mineraleve, veçanërisht të 
elementeve të rralla të tokës. Krahina ka 
depozita të konsiderueshme të antimonit, 
kromit, qymyrit, kobaltit, bakrit, fluoritit, 
gipsit, iridiumit, hekurit, plumbit, gurit 
gëlqeror, merkurit, mirabilitit, nikelit, 
naftës së papërpunuar, platinit, troilit, 
tungstenit dhe zinkut. Fushat e naftës në 
Jumen dhe Çangking konsiderohen mjaft 
të rëndësishme. Gansu ka depozitat më 
të mëdha të nikelit në Kinë, të cilat 
përbëjnë mbi 90% të rezervave totale 
të nikelit të Kinës.

gjuha
Shumica e banorëve të Gansu-së 

flasin dialekte të kinezishtes mandarine 
veriore. Në zonat kufitare të Gansu-së 
mund të hasen gjuha Tu, tibetiane, 
mongole, ujgure dhe kazake. Shumica e 
minoriteteve flasin edhe kinezisht.

feja 
Sipas një sondazhi të vitit 2012, rreth 

12% e popullsisë së Gansu-së i përket 
feve të organizuara. 

Islami është feja kryesore në Gansu, 
me një histori 1300 vjeçare në Kinë, 
dhe ndjekësit e tij mund të gjenden në 
të gjithë provincën. Pas themelimit të 
Republikës Popullore të Kinës, në Gansu 
kishte 2,882 xhami, 152 kube dhe shtatë 
qendra Islame, ku shërbenin rreth 7,800 
imamë. Deri në vitin 1985, Gansu kishte 
gjithsej 2732 xhami, dhe rreth 1 milion 
muslimanë.

Sipas statistikave të vitit 1982, rreth 
350,000 njerëz në Gansu ishin budistë.

Sipas statistikave të vitit 1985, 
provinca kishte rreth 30,000 katolikë, 22 
kisha dhe 51 praktikues fetarë katolikë... 
dhe 18 kisha të krishtera, nëntë priftërinj 
dhe rreth 30,000 të krishterë.

Rreth 88% e popullsisë janë jofetare 
ose të përfshirë në fenë popullore kineze, 
budizëm, konfucianizëm, taoizëm dhe 
sekte të tjera fetare popullore.

histori
Gansu fillimisht filloi si një emërtim 

që u përdor për herë të parë gjatë 
Dinastisë Song, në lidhje me dy 
prefekturat e Dinastisë Sui dhe Tang: Gan 
(e cila ndodhet rreth Zhangyi-it modern) 
dhe Su (e vendosur rreth Xhiukuan-it 
modern).

Në kohët parahistorike, Gansu ishte 
vendi i një numri kulturash neolitike. 
Kultura Dadiuan, sipas të dhënave nga 
gërmimet arkeologjike, lulëzoi në skajin 
lindor të Gansu-së rreth viteve 6000 - 
3000 p.e.s. Kulturat Maxhiajao dhe 
një pjesë e kulturës Kixhia gjithashtu 
zunë rrënjë në Gansu përkatësisht në 
periudhat 3100 - 2700 p.e.s., dhe 2400 
- 1900 p.e.s..

Shteti i Çin-it, i cili më vonë u bë 

shteti themelues i perandorisë kineze, 
u zhvillua nga pjesa juglindore e Gansu-
së, veçanërisht në zonën Tianshui. 
Gjatë kohës perandorake, Gansu kishte 
një post të rëndësishëm strategjik dhe 
përbënte një lidhje komunikimi për 
perandorinë kineze, pasi Korridori Heshi 
(i cili lidh Kinën me Azinë Qendrore) 
kalon përgjatë “grykës” së provincës. 
Dinastia Han e zgjeroi Murin e Madh 
përgjatë këtij korridori, dhe gjithashtu 
ndërtoi qytetet e fortesave strategjike 
Jumenguan dhe Jangguan, pranë murit. 
Si rezultat, mbetjet e dallueshme të 
murit dhe të qyteteve mund të gjenden 
atje edhe sot. Dinastia Ming gjithashtu 
kontribuoi në këtë lloj ndërtimi, duke 
ndërtuar postin e Xhiajuguan në Gansu, 
pasi në perëndim të Jumenguan dhe 
maleve Çilian, afër skajit veriperëndimor 
të provincës, banonin fiset Juezhi, Vusun 
dhe fise të tjera nomade, që herë pas here 
përfshiheshin në betejat gjeopolitike 
perandorake kineze.

E ndodhur përgjatë Rrugës së 
Mëndafshit, Gansu historikisht ka 
luajtur një rol të dyfishtë si një provincë 
e rëndësishme ekonomikisht dhe një 
vektor transmetimi kulturor në pjesën 
tjetër të Azisë. Në Gusht të vitit 2006, 
një formë e hershme letre e gdhendur 
me karaktere kineze dhe që daton rreth 

në dimër, me reshje të pabarabarta dhe 
të paparashikueshme gjatë gjithë vitit. 
Në perëndim, temperatura mesatare e 
Janarit është -8 °C, në rajonin Xhiukuan 
për shembull, kurse në rajonin 
Dunhuang, 320 km në perëndim të 
Xhiukuan, është −7 °C. Në Korrik, në 
Xhiukuan temperatura mesatare është 
21 °C, dhe në Dunhuang është 27 °C. 
Ndryshimet vjetore të temperaturës 
për shumicën e pjesëve të Gansu-së 
janë më shumë se 30 °C. Numri mesatar 
i ditëve pa ngrica ndryshon në mënyrë 
të konsiderueshme nga 160 në 280 
ditë. Për shkak të lartësisë ekstreme, 
disa zona të Gansu-së shfaqin një klimë 
subarktike me temperaturat e dimrit që 
ndonjëherë bien në -40 °C.

Reshjet janë të pakta në pjesën më të 
madhe të Gansu-së, kurse në brendësi 
të territorit ato bëhen gjithnjë e më pak 

Ekonomia
Pavarësisht rritjes së ekonomisë 

kohëve të fundit në Gansu, dhe rritjes 
ekonomike të theksuar në pjesën tjetër të 
Kinës, Gansu ende konsiderohet të jetë 
një nga provincat më të varfra në Kinë. 
Provinca gjithashtu ka një ndryshim të 
madh në pasuri mes rajoneve dhe zonave 
urbane kundrejt zonave rurale. 

Për shkak të kushteve të këqija 
natyrore, si thatësira, Gansu është një 
nga provincat kineze me sipërfaqen 
më të vogël të tokës së punueshme 
për frymë. Prodhimi bujqësor përfshin 
pambukun, vajin e lirit, misrin, pjeprin, 
melin dhe grurin. Gansu njihet si një 
burim i rëndësishëm i bimëve mjekësore 
të egra, të cilat përdoren në mjekësinë 
kineze. 

Sektori industrial në Gansu u zhvillua 

Xhamia Xiguan, lanzhou

vitit 8 p.e.s., është zbuluar në vendin e 
një garnizoni të Hanit Perëndimor pranë 
kalimit të Jumenit, gjë që e shtyn për më 
shumë se njëqind vjet datën e supozuar 
të jetë origjina e prodhimit të letrës në 
Kinë. 

Gansu mbeti një provincë e Kinës 
gjatë periudhës së republikës kineze 
(1911–49). Megjithatë, territori u tkurr 
ndjeshëm kur Shinxhang, Çinghai dhe 
Ninshia u bënë provinca të pavarura 
në vitin 1928. Gjatë viteve 1920 
- 1930, provinca kontrollohej nga 
kryekomandantë muslimanë. 

Ndikimi komunist në Gansu filloi në 
fillim të viteve 1930 dhe u zgjerua pasi 
Ushtria e Kuqe Kineze u tërhoq nga Kina 
juglindore në Shaanxi (Marshi i gjatë), 
dhe një qeveri kufitare Shaanxi-Gansu-
Ninshia e kontrolluar nga komunistët u 
krijua në fund të viteve 1930. Në fazat e 
fundit të luftës civile, Ushtria Çlirimtare 
Popullore mori Lanzhu-në, në Gusht të 
vitit 1949.

Zona brenda juridiksionit të Gansu-së 
ka pësuar disa herë ndryshime që nga 
viti 1950. Në vitin 1954 Gansu aneksoi 
provincën e Ninshia. Në vitin 1956, 
rajonet Alashan Juki dhe Ejina Ki të 
Gansu-së veriperëndimore u shkëputën 
dhe u përfshinë në Rajonin Autonom të 
Mongolisë së Brendshme. Në vitin 1958 
provinca Ninshia u nda nga Gansu, për t’u 
bërë Rajoni Autonom Hui i Ninshia-s. Në 
vitin 1969, dy rajonet e lartpërmendura 
u kthyen përsëri në Gansu, duke e 
lënë territorin e Gansu pothuajse të 
pandryshuar në krahasim me zonën e tij 
të vitit 1950. Megjithatë, në vitin 1979, 
dy rajonet e marra një dekadë më parë 
nga Mongolia e Brendshme u shkëputën 
përsëri nga Gansu dhe u transferuan në 
Mongolinë e Brendshme.

si erdhi islami në gansu
Islami erdhi në Kinë fillimisht përmes 

Rrugës së Mëndafshit, nga tregtarët 
muslimanë që vinin për tregti atje. Ata 
nuk udhëtonin vetëm nga toka, por edhe 
nga deti, përgjatë rrugëve detare të 
Oqeanit Indian që çonin në Kinën Jugore. 
Kështu që, e vetmja pikë e mbërritjes 
në Kinë për muslimanët nuk ishte vetëm 
shkretëtira Taklamakan, por edhe zona 
bregdetare Guandong.

Xhamia e Madhe Shi’an, një nga më 
të vjetrat dhe më të rëndësishmet në 
Kinë, është një gjurmë e rëndësishme 
e ndikimit musliman në Rrugën e 
Mëndafshit. Kjo xhami, e konsideruar 
si “Meka e vogël kineze”, është ndërtuar 
gjatë dinastisë Tang. 

Gjatë periudhës së zgjerimit 

shpërthyes të Islamit (gjatë shekujve 7- 
8), përhapja e Islamit që vinte nga toka 
mori vrull në mesin e shekullit të 8-të 
nga brigjet e lumit Talas (Taxhikistan), 
ku u zhvillua një betejë midis forcave 
arabe muslimane dhe atyre kineze Tang. 
Arabët muslimanë dolën fitimtarë në 
atë betejë dhe kjo fitore e tyre shënoi 
përparimin e Islamit në kahun lindor.

Dinastia Mongole “Juan”, që u 
themelua në vitin 1271, kishte objektiv 
të sajin “të sundonte të gjithë njerëzit 
nën të njëjtin qiell”. Sundimtarët e 
dinastisë Juan jo vetëm që i pranuan 
të huajt, por gjithashtu u dhanë atyre 
një status më të lartë se kinezëve Han 
vendas në Kinë. Në këtë periudhë, 
muslimanët u bënë pjesë e administratës 
dhe e burokracisë së perandorisë, duke 
shërbyer si taksambledhës, guvernatorë 
dhe administratorë, dhe u bënë pjesë 
e rëndësishme e oborrit perandorak. 
Familjet muslimane krijuan lidhje 
martesore me familje kineze dhe kështu 
konvertimet në Islam u zgjeruan edhe 
më shumë.

Zheng He, muslimani më i famshëm 
në Kinë, ishte një admiral detar, i cili u 
punësua nga Jongle (perandori i tretë 
i dinastisë Ming). Ai i përkiste grupit 
musliman Hui dhe ka qenë muslimani 
më i rëndësishëm në historinë e Islamit 
në Kinë. Ai drejtoi një flotë prej më 
shumë se njëqind anijesh, misioni i 
të cilave ishte tregtia dhe vendosja e 
marrëdhënieve diplomatike me të gjitha 
vendet e Paqësorit dhe Oqeanit Indian. 
Besohet se besimi i tij Islam luajti një 
rol të rëndësishëm në zgjedhjen e tij për 
këtë detyrë nga perandori Jongle, dhe jo 
të dikujt tjetër. 

Përgjatë shekujve Islami u përhap në 
pjesën më të madhe të Kinës dhe do të 
gjeni muslimanë në Shishang, në Junnan, 
në Ningshia, Gansu, Çinghai, Henan, 
Hebei, Pekin dhe Tianiin.

Aktualisht, muslimanët e Kinës që e 
praktikojnë Islamin janë kryesisht ata 
që quhen entiteti Hui dhe Ujgurët. Zona 
me përqendrimin më të lartë të ujgurëve 
muslimanë është Shishang, në Kinën 
perëndimore, kurse entiteti Hui banojnë 
kryesisht në pjesën qendrore të Kinës.

Përgatiti:
Msc. arta ujkaj, teologe

www.newworldencyclopedia.org 
www.en.wikipedia.org 
www.britannica.com
www.chinadaily.com.cn 
www.sice.lzu.edu.cn/col_lanzhou 
www.crescent.icit-digital.org 
www.culturachina.net

kROnikË

drejtuesi i lartë i “zekat house” i kuvajtit, vizitoi shkodrën

Paraditën e së mërkurës, më 6 
mars 2024, Myftiu i Shkodrës, 
Imam Muhamed B. Sytari, 

priti në një takim të përzemërt, z. 
Khalaf Al-Mutairi, drejtor i sektorit të 
projekteve pranë “Zekat House”, në 
Kuvajt, i shoqëruar edhe nga z. Abdullah 
Al- Qlaish dhe z. Korab Kaja, drejtor i 
fondacionit “Mirësia”.

Gjatë vizitës, Myftiu shprehu 
falënderimet dhe mirënjohjen e thellë 
për kontributet e Shtetit të Kuvajtit në 
vendin tonë dhe veçanërisht në Qarkun 

një ramazan i mBarë 
me Bekimet e Banorëve të “shtëpisë së të moshuarve”, shkodër

U theksua se lutjet dhe bekimet e 
nënave dhe baballarëve, janë garancia 
më e mirë për fillimin e në Muaji plot 
mëshirë e falje, bamirësi e paqe në mesin 
e njerëzve.

U shprehën falënderime për 
institucionet bamirëse të Shtetit të 
Kuvajtit, ndihma e të cilëve është e 
dukshme ndër vite.

Nga ana e tij, drejtori Hoxha, 
falënderoi këtë kontribut të ardhur 
nga Fondacioni “Mirësia” dhe shprehu 
mirënjohjen e tij për këtë bashkëpunim 
me vlerë.

My ftin ia  Shkodër  në 
bashkëpunim me AIITC 
organizoi në ambientet e 

Xhamisë “Dy Vajzat” promovimin e 
librit: “55 Porosi nga i Dërguari i Allahut 
Muhamedi a.s.”

Botues: AIITC
Përgatiti për botim: Hamza 

Muhammad Saleh Ajjaj
Të pranishëm në këtë promovim ishin, 

Myftiu i Shkodrës imam Muhamed Sytari, 
z. Alban Kodra përfaqësuesues i Institutit 
AIITC dhe imami i xhamisë “Dy Vajzat” 
z. Lavdrim Hamja, si dhe besimtarë të 
xhamisë.

Hapja e aktivitetet u bë nga imami i 
xhamisë, z. Lavdrim Hamja ku në fjalën 
e tij përshëndetëse ai bëri një analizë 
të plotë të librit duke shpjeguar thellë 
kuptimin dhe vlerën e këtij botimi. Ai 
nënvizoi faktin se muslimani duhet të 
jetë i lidhur fort pas këshillave dhe 
udhëzimeve që i Dërguari i Allahut ka 
lënë për besimtarët musliman.

Më pas fjalën e mori përfaqësuesi 
i AIITC, z. Alban Kodra, i cili njohu të 
pranishmit më tepër me veprimtarinë e 
AIITC të ushtruar ndër vite. Në fjalën e 
tij vuri theksin në rëndësitë e këshillave 
dhe porosive të Muhamedit a.s në këtë 
libër dhe shpjegoi vlerën që këto porosi 
kanë në jetën e çdo besimtari.

Myftiu i Shkodrës, imam Muhamed 
Sytari falënderoi Institutin AIITC për 
bashkëpunimin dhe njëkohësisht i uroi 
suksese të mëtejshme. Në fund të fjalës 
së tij, Myftiu theksoi se duke lexuar këtë 
libër njohim më thellë bukurinë që na 
ofron feja islame.

Pjesëmarrësve iu dhurua një kopje e 
librit për ta shtuar në biblotekën e tyre. 
Pas ceremonisë, pjesëmarrësit u ulën së 
bashku në sofrën e iftarit.

(www.aiitc.net)

promovohet liBri: 
55 porosi nga i 

dërguari i allahut 
muhamedi (a.s)

27 mars 2024

e Shkodrës, nëpërmjet realizimit të shumë e 
shumë projekteve bamirëse, me vlerë të madhe 
për komunitetin.

Me rastin e kësaj vizite, u zhvillua një 
vizitë edhe tek xhamia e re në Krye-Bushat dhe 
qendra kulturore e saj, që pritet të përurohet 
së shpejti.

U diskutua edhe për realizimin e projekteve 
të reja për të cilat Myftinia Shkodër ka lobuar 
prej kohësh dhe shpreson të krijohen mundësitë 
për realizimin e tyre në dobi të komunitetit.

Ditën e mërkurë, më 6 mars 
2024, Myftiu i Zonës Shkodër, 
Imam Muhamed B. Sytari 

dhe Drejtori i Fondacionit “Mirësia”, z. 
Korab Kaja, në mikpritjen e Drejtorit të 
“Shtëpisë së të Moshuarve”, Shkodër, z. 
Fatjon Hoxha, dhanë mesazhe me vlerë, 
në një takim të përzemërt me banorët e 
“Shtëpisë së të Moshuarve”, Shkodër, në 
prag të Muajit Ramazan.

Qëllimi i kësaj vizite ishte dorëzimi 
i një kontingjenti të konsiderueshëm 
pakosh ushqimore dhe batanijesh për të 
moshuarit, në prag të Muajit të Begatë.

Të rrethuar nga emocionet e këtij 
takimi dhe vizite të veçantë, Myftiu 
Sytari dhe z. Korab Kaja, dhanë mesazhe 
solidariteti dhe mbështetjeje për këtë 
institucion dhe banorët e tij, sikurse 

bënë apel për më shumë përkujdesje dhe 
respekt për moshën e tretë, për prindin 
dhe gjyshërit, që janë derë bekimesh në 
mes nesh.

“ramazan muBarek!” 
triBunë fetare në zonën ana e malit

Pasditën e ditës së mërkurës, më 
6 mars 2024, Myftinia Shkodër 
organizoi në prag të muajit të 

madhëruar të Ramazanit një tribunë 
fetare në qendër të Anës së Malit, në 
Oblikë, me pjesëmarrjen e vëllezërve dhe 
motrave besimtare, si dhe të nxënësve 
të mejtepeve fetare të zonës.

Aktiviteti me temë: “Ramazan 
Mubarek!” filloi me leximin e disa ajeteve 
të Kur’anit Famëlartë nga z. Nimet 
Gallube dhe me hapjen nga drejtuesi i 
arsimit, teologu Arben Halluni.

Myftiu i Shkodrës, Imam Muhamed B. 
Sytari, në fjalën dhe mesazhet e tij, ndër 
të tjera, tha se: “Muaji i Ramazanit është 
mundësi për të dëshmuar para Allahut 
(xh.sh) veten musliman në mënyrë të 
heshtur, por duke u privuar nga ndalesat 
e agjërimit, por jo vetëm, mbi të gjitha 
të ruajmë gjuhën, fjalën, mos të bëhemi 
përçarës dhe cytës gjatë periudhës së 
agjërimit dhe pikërisht për këtë Allahu 
(xh.sh) thotë: Agjërimi është i Imi dhe 
Unë e shpërblej atë!”

Myftiu dha edhe mesazhin e ruajtjes 
së tabanit të shoqërisë që është familja, 
e cila më shumë se asnjë herë tjetër gjatë 
muajit të Ramazanit duhet konsoliduar 

dhe forcuar, me respektin më të madh 
ndaj baballarëve dhe nënave tona të 
nderuara.

Ndërsa, H. Idmir Plaku , imami i 
xhamisë “Ebu Bekër”, mbajti kumtesën 
me temë: “Ramazani, muaji i mundësive 
të mëdha”, i cili nënvizoi disa udhëzime, 
këshilla dhe rregulla që duhet të kihen në 
vëmendje nga çdo agjërues dhe besimtar 
për të kryer dhe përfituar çdo mundësi 
kryerjeje adhurimi dhe lutjeje që janë të 
pranishme gjatë gjithë muajit të begatë 
të Ramazanit.

Më pas, aktiviteti vijoi me këndimin 
e disa ilahive dhe ceremoninë e 
shpërndarjes së çertifikatave vlerësuese 
dhe dhuratave për 20 nxënës të mejtepit 
fetar, të Qendrës Kulturore, pranë 
xhamisë Oblikë, që kanë arritur përmes 
mësueses së përkushtuar znj. Kimete 
Elezi, të mësojnë hyrjen në leximin e 
Kur’anit Famëlartë si dhe për përgatitjen 
e spikatur arsimore dhe nivelin e lartë të 
njohurive fetare.

Aktiviteti që u ndoq edhe përmes 
rrjeteve sociale të Myftinisë Shkodër 
dhe u përmbyll me një koktej, si dhe me 
faljen e namazit të akshamit në xhaminë 
e Oblikës.

Myftinia Shkodër në kuadër të 
fillimit të muajit të begatë 
të Ramazanit ka organizuar 

prezantime publike dhe mediatike 
përmes përfaqësuesve të saj për të 
dhënë mesazhe dhe këshilla të vlefshme 
me qëllim mbarëvajtjen dhe rrugëtimin 
shpirtëror sa më mirë në këtë muaj të 
veçantë. 

atmosferë ramazani 
në media audiovizive

aktiVitete

takim me imamët në prag të muajit të Begatë të ramazanit

Ditën enjte, më 7 mars 2024, 
në xhaminë e madhe të Fushë 
Çelës, “Ebu Bekër”, Myftiu i 

Shkodrës, Imam Muhamed B. Sytari, ka 
mbledhur imamët e xhamive, myezinët 
dhe anëtarët e këshillave, për të dhënë 
udhëzimet përkatëse për mbarëvajtjen 
e të gjitha aktiviteteve dhe riteve fetare 
gjatë muajit të begatë të Ramazanit në 
xhamitë e Shkodrës.

Myftiu ka falënderuar angazhimin që 
imamët mundohen të kenë në shërbim 
të përhapjes së thirrjes Thirrjes Islame 
në xhamitë ku ata shërbejnë.

Në këtë takim u dhanë 
udhëzime mbi rëndësinë 
e ruajtjes së traditave dhe 
vlerave unike në mesin e 
besimtarëve, nga imamët 
e nderuar Idmir Plaku 
dhe Lavdrim Hamja, që 
ligjëruan në këtë takim 
periodik, në prag të fillimit 
të Muajit Ramazan.

Në fund të takimit 
u shpërndanë baza 
materiale si: udhëzimet 
e Ramazanit, kalendarë, 
postera, etj.

vënë theksin tek vlerat dhe dobitë e agjërimit, nxitjen 
e ruajtjes së harmonisë brenda familjes dhe përtej saj, 
vlerësimin e kohës për t’iu përkushtuar Kur’anit Famëlartë 
dhe punëve të mira.

Aktiviteti u pasurua edhe me ilahitë e bukura dhe 
ligjërimet e nxënëseve të përkushtuara të Medresesë 
“Haxhi Sheh Shamia”.

Me urimet për një Ramazan të mbarë dhe plot bekime, 
besimtaret u ndanë, për t’u ritakuar në faljen e teravisë 
së parë të këtij Ramazani, ditën e diel, më 10 mars 2024.

triBuna fetare për motrat, në prag të ramazanit

Në prag të Muajit Ramazan 1445, 
Myftinia Shkodër organizoi një 
aktivitet të pasur me ligjërata, 

ilahi dhe mesazhe të dobishme për 
motrat besimtare, ditën e shtunë, më 9 
mars 2024, në ambientet e xhamisë së 
Parrucës.

Pjesë e tij ishin ligjëratat e pasura të 
vaizeve të Myftinisë Shkodër, teologeve 
Ferzet Ndoja, Zamira Bushati – Puka dhe 
Jetmira Plaku.

Në mesazhet e tyre, edukatoret e 
nderuara iu drejtuan besimtareve, duke 

Teologu Arben Halluni përmes 
mediave vizive; EuroNews, Rtsh, TV Star 
Plus ka folur për aktivitetet e Myftinisë 
Shkodër, për gjallërimin e qytetit me 
zbukurime dhe dekore të larmishme në 
pjesë të ndryshme të qytetit, etj.

Ai gjithashtu ka treguar mbi 
rëndësinë e muajit të Ramazanit dhe 
agjërimit të besimtarëve, mesazhe për 
paqe, harmoni, solidaritet me njerëzit 
në nevojë, dashuri me të gjithë njerëzit 
si dhe afërsi ndaj Zotit Fuqiplotë përmes 
përkushtimit të vazhdueshëm.



nr. 3 (253) - mars, 2024 nr. 3 (253) - mars, 202416 17

kROnikË

namazi i teravisë, tradita shekullore e netëve të ramazanit

Prej veçorive të Muajit Ramazan, 
është edhe namazi i teravisë, të cilin 
na e mësoi Resulullahu (a.s) dhe e 

bëri traditë për ne.
Nga ato net të begata e deri më sot, në 

mbarë botën islame, namazi i teravisë i fton 
besimtarët për të qenë bashkërisht në xhami, 
siç edhe sahabët dhe brezat pas tyre vepronin.

Me hyrjen e Hënës së re të Ramazanit 
1445, në të gjitha xhamitë e Shkodrës, 
imamët iu drejtuan besimtarëve me 
këshilla të dobishme për fillimin e 

Muajit, si dhe udhëzime të domosdoshme rreth tij.
Poashtu, besimtarë të shumtë mbushën xhamitë, si 

traditë e kahershme e qytetarëve shkodranë, duke shijuar 
namazin e teravisë dhe lutjet e fillimit të Ramazanit.

Mesazhin e tij të këtij fillim Ramazani, e dha edhe 
Myftiu i Shkodrës, Imam Muhamed B. Sytari, i cili, si 
çdo vit, shëtit në xhami të ndryshme të qytetit dhe të 
fshatit, për t’u takuar me besimtarët dhe për të dhënë 
mesazhet dhe këshillat e tij në këtë periudhë të begatë.

Myftinia Shkodër ju fton që të gjallërojmë xhamitë 
dhe në veçanti falënderon prindërit që marrin edhe 
fëmijët e tyre në xhami, duke ia shtuar bukurinë dhe 
gëzimin këtij Muaji Mubarek!

Me ftesë të Bashkësisë Islame 
Shqiptare “Al-Shems”, në Rebstein 
të Zvicrës, gjatë datave 15-17 mars 

2024, Myftiu i Shkodrës, Imam Muhamed B. 
Sytari, mori pjesë në aktivitetet e organizuara 
me rastin e Muajit të Begatë të Ramazanit.

Gjatë qëndrimit të tij në Rebstein, Myftiu 
Sytari, ligjëroi ditën e xhuma, ku mbajti 
edhe hytben e xhumasë, duke iu drejtuar 
besimtarëve të shumtë të kësaj qendre, me 
mesazhe që kanë të bëjnë me vlerat dhe 
dobitë e agjërimit dhe frymës së pastërtisë, 
besimit, bamirësisë dhe virtyteve që forcohen 

dhe dalin në pah edhe më shumë gjatë 
Muajit të Ramazanit.

Myftiu i Shkodrës, ishte i ftuar edhe 
në tribunën fetare, që u organizua ditën 
e shtunë, më 16 mars 2024, aktivitet 
që mblodhi shumë të rinj shqiptarë, që 
jetojnë e veprojnë në qytete të ndryshme 
të Zvicrës.

Gjatë kësaj vizite, i shoqëruar edhe 
nga Kryetari i B.I.Shqiptare “Al-Shems”, 
H. Yzeir Avdiu, Myftiu vizitoi edhe 
B.I.Shqiptare “El-Hidaje”, ku mbajti edhe 

myftiu i shkodrës, i ftuar i Bashkësisë islame shqiptare 
“al-shems” në zvicër

një ligjëratë për besimtarët e shumtë 
të kësaj xhamie, ku shqiptarët, prej 
dekadash zhvillojnë aktivitetin e tyre 
fetar, duke e kthyer atë në një qendër të 
rëndësishme të jetës fetare dhe mësimit 
në gjuhën shqipe.

Gjatë këtij udhëtimi, Myftiu i 
Shkodrës, u takua edhe me Kryetarin e 
Komunitetit Mysliman Shqiptar në Zvicër, 
të nderuarin, H. Mehas Alija, me të cilin 
ndau edhe urimet dhe lutjet e Muajit 
Ramazan.

aktiVitete

myftinia shkodër shpërndan 80 pako ushqimore të ramazanit 
për para-tetraplegjikët

iftari i vëllazërisë islame dhe komBëtare 
Bashkon shkodrën, prizrenin dhe ulqinin!

Ditën e martë pasdreke, më 19 
mars 2024, Myftinia Shkodër 
shpërndau 80 pako ushqimore 

për Para-Tetraplegjikët.
Këto pako janë fryt i bashkëpunimit, 

tashmë të përvitshëm, me Helping Hand 
for Relief and Development, USA, përmes 
së cilës këtë vit janë siguruar 270 pako 
ushqimore të Ramazanit, që do t’u 
shpërndahen njerëzve dhe familjeve në 
nevojë.

Koordinatori i ndihmave pranë 
Myftinisë Shkodër, teologu Ervil Kuçi u 
shpreh se, muaji i Ramazanit është muaji 
i solidarizimit dhe i bamirësisë, për këtë 
arsye ne sot jemi në krah të vëllezërve 
dhe motrave tona para-tetraplegjikë. 
Myftinia Shkodër, si çdo vit, do të 
vazhdojë misionin e saj, duke mbështetur 
familjet dhe njerëzit në nevojë, sepse 
ky është një amanet dhe detyrë fisnike, 
që stafi i Myftinisë Shkodër e krye prej 
vitesh me shumë përkushtim.

Teologu Kuçi theksoi se shpërndarja e 
pakove ushqimore për familjet në nevojë 
do të vazhdojë për gjatë gjithë muajit 
të Ramazanit për kategoritë e tjera të 

komunitetit. Ai falënderoi donatorët, të 
cilët në bashkëpunimi dhe koordinim 
me Myftininë Shkodër mundësuan 
realizimin e shpërndarjes së pakove për 
Ramazanin 2024. Gjithashtu ai u bëri 
thirrje biznesmenëve dhe individëve të 
ndryshëm, që të mbështesin projektet 
dhe nismat e Myftinisë Shkodër, duke 
kontribuar për familjet dhe shtresat e 
ndryshme, që kanë nevojë për mbështetje 
dhe solidarizim.

Ndërkohë, edhe kryetari i Shoqatës 
së Para-Tetraplegjikëve, z. Saimir 
Ustabeqiri falënderoi Myftininë Shkodër 
dhe Myftiun, Imam Muhamed B. Sytari 
për bashkëpunimin e vazhdueshëm me 
shoqatën e tyre.

Myftinia Shkodër falënderon 
shoqatat dhe fondacionet e ndryshme, 
që kanë kontribuuar dhe vazhdojnë të 
kontribuojnë me projekte të larmishme 
bamirëse gjatë Ramazanit, por jo vetëm.

islame bashkëpunëtore të Myftinisë 
Shkodër ndër vite, intelektualë, studiues, 
anëtarët e Këshillit të Myftinisë Shkodër 
dhe të myftinive simotra.

Të pranishmit i përshëndeti edhe 
thirrësi i mirënjohur islam, H. Tahir 
Zeneli, i cili u lut për çdo të mirë dhe 
bekim, duke vlerësuar ftesën dhe 
atmosferën e begatë të kësaj nate 
Ramazani.

Ditën e martë, më 19 mars 2024, 
Myftinia Shkodër shtroi iftarin 
tradicional të vëllazërisë dhe 

harmonisë islame dhe kombëtare, me 
pjesëmarrjen edhe të drejtuesve të 
lartë të Myftinisë së Prizrenit dhe asaj 
të Ulqinit.

Myftiu i Shkodrës, Imam Muhamed B. 
Sytari, Kryetari i Këshillit të Bashkësisë 
Islame të Prizrenit, Valon Ibrahimi 
dhe Kryeimami i Bashkësisë Islame të 
Ulqinit, Mr. Ali Bardhi, dhanë mesazhet 
e tyre me theks te fryma e harmonisë 
dhe vëllazërisë islame dhe rritjes së 
bashkëpunimit në të ardhmen.

Pjesë e kësaj sofra bujare ishin edhe 
drejtues të shoqatave dhe qendrave 

Sot pasdreke, më 20 mars 2024, 
Myftinia Shkodër vazhdoi me 
shpërndarjen e 35 pakove të 

Ramazanit, ku ndalesa e radhës ishte 
fshati Guri i Zi, i Njësisë Administrative 
Guri i Zi.

Falë bashkëpunimit të Komunitetit 
Mysliman të Shqipërisë dhe Qendrës 
së Mbretit Selman për Ndihmë dhe 
Punë Humanitare të Arabisë Saudite, 
Myftinia Shkodër do të shpërndajë 
brenda Ramazanit një kontingjent me 
265 pako të ardhur nga kjo Qendër, si 
dhe kontingjente të tjera të ardhura 
nga fondacione dhe shoqata të tjera 
bashkëpunuese.

Myftinia Shkodër falënderon të gjithë 
pa përjashtim, të cilët solidarizohen dhe 

myftinia shkodër shpërndan 40 pako ushqimore 
për familjet në nevojë të fshatit gur i zi

Ditën e shtunë paradite, më 23 
mars 2024 Myftinia Shkodër 
me mbështetjen e shoqatave 

dhe fondacione bamirëse kanë 
shpërndarë 500 pako ushqimore.

Fillimisht u bë shpërndarja e 100 
pakove te xhamia Ura e Bunës për tërë 
familjet e kësaj lagje, të cilët janë lënë 
pas dore nga institucionet përkatëse dhe 
jetojnë në mjerim të thellë.

Pastaj, vijoi shpërndarja te xhamia e 
Kirasit e 300 pakove për jetimët, të cilët 
ndihmohen në mënyrë të vazhdueshme 
nga shoqatat bamirëse të Kuvajtit, por 
jo vetëm.

Shpërndarja tjetër vijoi me 100 pako 
për shoqatën e Para-Tetraplegjikëve, me 
seli te shkolla “Ali Laçej”.

Gjithsej këto 500 pako u mundësua 
nga Bejtuz-Zekat të Kuvajti, En-Nexhat 
El-Hajrije të Kuvajtit dhe zbatuar nga 
Komuniteti i Bashkuar Kuvajtian për 
Bamirësi.

Një falënderim i veçantë edhe për z. 
Erion Hasmegaj, koordinator për zonën e 
Shkodrës, për jetimët dhe ndihmat e tjera, 
që shpërndahen nga shoqatat në fjalë.

Më herët, ditën e enjte, më 21 mars 
2024, u bë shpërndarja e 175 pakove 
ushqimore për fshatrat Mjedë, Shirq dhe 
Kullaj, pikërisht nga xhamitë përkatëse të 

tyre, të cilat u mundësuan nga fondacioni 
“Mirësia”.

Myftinia Shkodër falënderon 
përzemërsisht donatorët bamirës nga 
shteti i Kuvajtit, të cilët janë gjithmonë 
bujarë me popullin shqiptar, familjet dhe 
shtresat e ndryshme, që kanë nevojë për 
ndihmë dhe mbështetje.

675 pako ushqimore shpërndahen për familjet dhe njerëzit në nevojë

“të allahut jemi 
dhe tek ai do të kthehemi!”

Myftiu i Zonës Shkodër, 
Imam Muhamed B. Sytari, 
stafi i Myftinisë Shkodër 

dhe imamët e Shkodrës shprehin 
ngushëllimet e tyre për myezinin e 
xhamisë Perash, H. Qemal Tafili.

H. Qemal Tafili ka shërbyer, që nga 
hapja e xhamisë në vitin 1996 dhe deri në 
vitin 2009, me përkushtim dhe pasion, 
si muezin i xhamisë së lagjes Perash, 
duke fituar respektin dhe dashurinë e 
të gjithëve.

Në vitin 2016, Myftinia Shkodër e ka 
nderuar me certifikatë nderi për punën 
e tij me vlerë në shërbim të xhamisë në 
detyrën e myezinit.

Allahut të Madhëruar i lutemi, që ta 
mëshirojë e ta falë, me butësinë e Tij ta 
presë dhe veprat e mira t’ia pranojë e ta 
shpërblejë me xhenetin Firdeus!

indira krymi

Ramazani është një dhuratë 
për shpirtin tënd të lodhur. 

Një dritë brenda një errësire që 
duket se është e pafund. Një balsam 
për zemrat e thyera. Një mbajtëse 
dore për ata që janë gati të heqin 
dorë.

Nuk duhet të jesh gati. Çfarëdo 
që të thotë gati. Ka ardhur muaji, 
ka hapur dyert dhe të ka thirrur 
brenda.

Nuk ka rëndësi që nuk je 
përgatitur aq mirë sa ke dashur. 
Nuk ka rëndësi që nuk ke planifikuar, 
blerë apo dekoruar. Ndoshta...
ndoshta është më mirë që nuk e 
bëre...

...që të mund të ulesh pa lëvizur 
me duart e shtrira para teje dhe të 
lejosh që plagët të flasin.

Ramazan Mubarek. Allahu na 
mundësoftë të shohim mrekullitë e Tij 
këtë muaj dhe na tregoftë Mëshirën 
e Tij që nuk njeh kufi.

ngushëllim
Për myezinin e xhamisë Perash, 

h. qemal tafili

ramazani është një 
dhuratë për shpirtin 

tënd të lodhur

iftari i Bashkësisë islame të ulqinit, 
në gjurmët e traditës së vëllazërisë

myftiu i shkodrës ligjëroi në Xhaminë asr në ingolstadt të gjermanisë

Mbrëmjen e së enjtes, më 
28 mars 2024, me ftesë të 
Kryeimamit të Ulqinit, Mr. 

Ali Bardhi, Myftiu i Shkodrës, Imam 
Muhamed B. Sytari, me bashkëpunëtorë, 
mori pjesë në iftarin protokollar të 
shtruar nga Mexhlisi i B.Islame të Ulqinit.

Me këtë rast, Myftiu Sytari, iu 
drejtua të pranishmëve me një fjalë 
përshëndetëse, duke uruar agjërim të 
mbarë dhe të pranuar dhe sa më shumë 
aktivitete të përbashkëta që e forcojnë 
edhe më tepër marrëdhënien vëllazërore 
në mesin e myftinive tona.

Me ftesë të Bashkësisë Islame 
“ASR” e.V. Ingolstadt, 
kryetarit të saj, H. Mirsad 

Dervishi dhe imamit të nderuar, Hfz. 
Xhelal Kaloshi, Myftiu i Zonës Shkodër, 
Imam Muhamed B. Sytari, ishte mik i 
nderuar në aktivitetet e organizuara, 
ditën e shtunë, më 30 mars 2024, në 
atmosferën e begatë të Muajit Ramazan 
1445.

Në një frymë të mrekullueshme të 
besimit, vëllazërisë dhe harmonisë 
islame dhe kombëtare, Myftiu ishte 
ligjërues në tribunën e organizuar 
para namazit të teravisë, ku iu drejtua 
besimtarëve të pranishëm, kryesisht 
djem të rinj, me një këshillë fetare, për 
të vazhduar në rrugën e udhëzimit, dritës 
dhe krenarisë islame, duke respektuar 
kufijtë e shënuar në Kur’an dhe duke 
respektuar traditat islame të trashëguara 
nga hadithet e shumta, si dhe duke e 
dëshmuar veten si elitë e shoqërisë, me 
dinjitet e përkushtim.

Tribunën e përshëndeti më herët edhe 

H. Xhelal ef. Kaloshi dhe u zbukurua me 
leximet e disa pjesëve kur’anore dhe 
ilahive nga Hafiz Ensar Berisha.

Myft iu  ishte  p jesë  edhe 
bashkëbisedimit me rininë dhe 
besimtarët e kësaj xhamie, në ndejën 
pas namazit të teravisë, ku iu përgjigj 
pyetjeve të drejtuara nga të pranishmit, 
si dhe ndau me ta momente të paharruara 
vëllazërore.

I pranishëm në këtë aktivitet ishte 
edhe Reisi i Bashkësisë Islame në Mal 
të Zi, H. Rifat ef. Fejziç, ambasadori 
i Republikës së Türkiyes në Mal të Zi, 
përfaqësuesi i Kryeimamit të Prizrenit, 
deputetë, drejtues vendorë, imamë e 
aktivistë të Bashkësisë Islame në Ulqin 
e më gjerë.

Gjatë kësaj vizite, Myftiu i Shkodrës, 
ishte pjesë edhe e një bashkëbisedimi 
me vlerë në studion e Tv Teuta, ku iu 
përgjigj pyetjeve të larmishme në një 
emision të posaçëm për Muajin Ramazan.

Më herët, Myftiu zhvilloi një 
bashkëbisedim vëllazëror me Kryetarin e 
B.Islame “ASR” e.V. Ingolstadt, H. Mirsad 
Dervishi dhe me imamin e nderuar, 
personalitetin e shquar shqiptar e me 
famë botërore të leximit dhe këndimit të 
Kur’anit Famëlartë, H. Xhelal ef. Kaloshi, 
me të cilët ndau mendime dhe ide për 
rritjen e bashkëpunimit, si dhe këmbeu 
dhuratat simbolike të kësaj vizite të 
shënuar.

ndihmojnë gjatë këtij muaji të begatë, 
por edhe jashtë tij.

Allahu i shpërbleftë bamirësit me të 
mirat e Tij në dynja dhe në ahiret!

